
ABSTRAK 

Pendidikan merupakan satu bidang yang amat luas dan besar pengaruhnya 

dalam membentuk sesebuah masyarakat. Bagi mewujudkan sistem pendidikan yang 

sempurna, setiap aspek yang berhubung kait dengan bidang pendidikan perlu di ambil 

kira kepentingannya. Antaranya ialah penekanan kepada aspek luaran seperti 

kemudahan prasarana yang lengkap dan selesa. Kajian kes ini adalah bertujuan 

mengkaji keselesaan pelajar semasa menjalani proses pembelajaran dilihat dari aspek 

persekitaran kawasan kampus, rekabentuk bangunan, kesesuaian lokasi dan kemudahan 

fizikal yang sedia ada. Bagi mendapatkan gambaran sebenar, pengukuran kualitatif 

terhadap tahap keselesaan pelajar dilakukan dengan mengambil 129 orang pelajar 

sebagai responden yang terdiri daripada pelajar pelbagai kursus di Politeknik Kota, 

Melaka. Kajian berbentuk tinjauan menggunakan soal selidik dilakukan untuk 

mendapatkan penilaian pelajar terhadap pengaruh rekabentuk bangunan terhadap proses 

pembelajaran mereka. Hasil dapatan di analisis menggunakan kaedah peratusan dan 

nilai purata. Dari hasil kajian dan perbincangan, dapatan yang diperolehi menunjukan 

rekabentuk dan kedudukan kampus juga menyumbang kepada aras keselesaan pelajar 

sewaktu menjalani proses pembelajaran sekaligus menuntut perancangan yang teliti dan 

rapi dalam menyediakan kemudahan pembelajaran yang bersesuaian dengan situasi 

pelajar. 

ABSTRACT 

Education is a very wide field which dominate society development. Therefore, 

a perfect educational system should be counted in every aspect that associates with 

education. One of them is the external aspect such as learning infrastructure that 

provide complete and comfortable facilities. This case study attempted to investigate 

student's convience during learning process from the prospective of campus convience 

environment, building design, location and infrastrucrure. Qualitative method was used 

to measure the level of student's convience by using questionaires to reveal of building 

design toward learning process. There were 129 respondents from different study area 

at Politeknik Kota, Melaka. The findings were presented by percentages and mean 

scores. It discovered that the design and location of campus also contribute to the level 

of student's convienice during learning process. The result suggests a conscientions 

planning in providing learning infrastructure should be harmonized with student's 

BAB I 

PENGENALAN 

1.0 Pendahuluan 

Di dalam kehidupan manusia, keselesaan hidup, ketenangan dan kemudahan 

asas yang mencukupi amat dititikberatkan. Sistem perbandaran yang teratur dan 

terancang amat mempengaruhi keselesaan hidup. Selain tempat tinggal yang selesa 

untuk keluarga, tempat bekerja untuk golongan dewasa, sekolah atau tempat belajar 

untuk golongan kanak-kanak dan remaja juga perlu diberi perhatian. 

Salah satu elemen penting yang mempengaruhi keselesaan di tempat belajar 

ialah kedudukan susun atur atau rekabentuk bangunan di kawasan sekolah tersebut. Di 

sebabkan sekolah mempunyai ciri unik dalam kehidupan iaitu menyediakan tempat 

bekerja untuk golongan dewasa dan tempat belajar untuk golongan muda sekaligus, 

maka ciri-ciri rekabentuk bangunannya perlu memenuhi kepuasan kedua-dua golongan 

ini. 

Di dalam usaha untuk menghasilkan rekabentuk bangunan yang teratur ini, 

arkitek memainkan peranan yang terpenting. Dengan bekerjasama dengan pihak 

perancang bandar, mereka perlu meneliti kaedah, tempat dan keluasan yang sesuai 

untuk pembinaan sesebuah sekolah dengan mengambil kira kepadatan penduduk di 

masa akan datang. 

Menurut Fikri, Faizal dan Nor Aini (2001), arkitek akan memastikan tentang 

keselesaan pengguna yang menggunakan bangunan-bangunan tertentu. Setiap ruang 

bangunan mempunyai kiraan piawai dan keluasan yang tertentu. Jika keluasan 

berkenaan tidak dipatuhi maka terjadinya ketidakselesaan kepada pengguna. Sebagai 

contoh satu bangunan institusi perlu mempunyai identiti yang tersendiri yang 

mencakupi aspek kepuasan yang berkaitan dengan sistem operasinya. 

Rekabentuk dan susun atur bangunan perlu mengambil kira kemudahan 

pergerakan, proses pembelajaran dan pengajaran, kesesuaian jarak antara bilik-bilik dan 

bangunan penting bagi kemudahan dan kesenangan tugas kakitangan, tenaga pengajar 

dan para pelajar. 

1.1 Latar Belakang Masalah 

Pendidikan merupakan salah satu bidang yang sentiasa mengalami proses 

perubahan yang pesat. Kepesatan perubahan yang berlaku berkait rapat dengan 

perubahan yang berlaku di luar bidang pendidikan seperti perubahan dalam bidang 

teknologi, maklumat, politik, perbandaran, sosial, geografi serta ekonomi. 

Perubahan-perubahan yang sentiasa berlaku ini menimbulkan banyak masalah di 

dalam pentadbiran bidang pendidikan. Antaranya ialah penyesuaian rekabentuk 

bangunan sesebuah institusi pendidikan semasa ianya dibina dengan kesesuaian pada 

masa akan datang. Ciri-ciri rekabentuk bangunan yang baik dan kedudukan setiap 

fungsi bilik yang teratur menjadi salah satu faktor penting dalam penubuhan atau 

peningkatan taraf sesuatu pusat pengajian selain daripada mempunyai pelajar dan 

pengajar yang baik. 

Menurut kajian yang telah dilakukan oleh Finnegan (1984), Hedge (1989) dan 

Shaharudin (1995) di dalam Shaharudin (1998), menunjukkan betapa pentingnya 

peranan rekabentuk bangunan seperti jenis ventilasi, bentuk bangunan dan lain-lain 

dalam mencetuskan simpton sakit bangunan di kalangan pekerja-pekerja pejabat. 

Simpton sakit yang dimaksudkan ialah gejala-gejala seperti letih, lesu, kurang 

bermotivasi dan tekanan mental yang ringan akibat ketidaksesuaian persekitaran 

bangunan dengan suasana bekerja. 

Kajian yang telah dilakukan ini membuktikan bahawa rekabentuk bangunan 

memainkan peranan penting dalam mempengaruhi aras keselesaan. Walau 

bagaimanapun dalam bidang pendidikan yang telah bermula lebih seabad yang lalu, 

kebanyakan sekolah atau pusat pendidikan hanya dibina di masa sebelum kemerdekaan 

dan di era awal 70-an. Pada masa ini, rancangan pembelajaran hanya ditumpukan 

kepada bidang akademik dan sangat sedikit dalam bidang vokasional. Oleh itu 

rekabentuk bangunannya hanya menitikberatkan kemudahan asas sahaja seperti 

beberapa buah bangunan bilik darjah, sebuah bangunan kantin, sebuah padang 

permainan dan tempat letak kereta. 

1.2 Penyataan Masalah 

Berpandukan kepada latar belakang masalah yang dikemukakan, terdapat 

beberapa persoalan kajian yang akan ditekankan untuk mengenalpasti adakah 

"Pengaruh Kedudukan Dan Rekabentuk Bangunan Terhadap Proses Pembelajaran" 

menyumbang kesan yang mempengaruhi keselesaan dan kelancaran perjalanan sesuatu 

pembelajaran yang diadakan?. 

Oleh itu beberapa persoalan perlu diketengahkan bagi mengenalpasti adakah 

pengaruh kedudukan dan rekabentuk bangunan memberi kesan terhadap proses 

pembelajaran dilihat dari aspek keluasan kawasan kampus meliputi ruang riadah, taman, 

padang, tempat meletak kenderaan serta kawasan lain. Aspek yang kedua ialah 

keluasan dan bilangan bilik-bilik belajar serta latihan yang disediakan adalah 

bersesuaian dengan jumlah pelajar. Manakala aspek yang ketiga ialah adakah terdapat 

keluasan yang mencukupi bagi tempat-tempat tumpuan seperti perpustakaan, kantin, 

tempat letak kenderaan dan lain-lain. Seterusnya dilihat pula kedudukan tempat-tempat 

riadah, permainan dan pusat kegiatan ko-kurukulum bersesuaian bagi tujuan 

pembelajaran. 

1.2 Objektif Kajian 

Kajian ini dijalankan adalah untuk: 

i. Mendapatkan gambaran sebenar suasana persekitaran yang selesa untuk proses 

pembelajaran dari perspektif pelajar. 

ii. Mengenalpasti ciri-ciri rekabentuk dan keluasan yang sesuai yang perlu dimiliki 

oleh setiap pusat pendidikan agar dapat menjadikan proses pembelajaran lebih 

berkesan. 

iii. Melihat sejauh mana kepentingan pengaruh rekabentuk dan kedudukan 

bangunan terhadap keberkesanan proses pembelajaran dari perspektif pelajar. 

1.4 Persoalan Kajian 

Berdasarkan kepada latar belakang masalah yang telah dikemukakan, terdapat 

beberapa persoalan yang dapat digariskan antaranya: 

i. Sejauh mana pelajar selesa dengan persekitaran sedia ada pada masa sekarang. 

ii. Sejauh mana kedudukan bilik-bilik belajar memberi keselesaan dan kemudahan 

kepada pelajar. 

iii. Sejauh mana pelajar selesa dalam menggunakan perkhidmatan di tempat-tempat 

tumpuan seperti kantin, perpustakaan dan kemudahan lain. 

iv. Sejauh mana persaingan di antara pelajar dalam mendapatkan tempat untuk 

bermain, meletak kenderaan dan menggunakan kemudahan lain. 

1.4 Kepentingan Kajian 

Kajian ini dijalankan adalah untuk memastikan proses pembelajaran dapat 

dijalankan dengan lancar dan mempunyai nilai keberkesanan yang maksimum tanpa 

dipengaruhi oleh unsur-unsur luar yang sepatutnya dapat dielakkan. 

Kajian ini penting kepada pihak Jabatan Pendidikan Teknik dan Vokasional di 

Malaysia, Institut Pengajian Tinggi Awam (IPTA), Institut Pengajian Tinggi Swasta 

(IPTS) serta sekolah-sekolah dalam merancang lokasi penubuhan pusat-pusat pengajian 

terutama yang melibatkan peningkatan taraf institusi sedia ada yang akan melibatkan 

pertambahan pelajar dan ruang. Peningkatan taraf sesebuah institusi atau 

pengubahsuaian yang dibuat perlu mengambil kira keluasan sedia ada dan keselesaan 

penghuninya. 

1.5 Skop Kajian 

Skop kajian ini adalah melibatkan perkara-perkara seperti berikut: 

i. Penentuan ciri-ciri persekitaran yang selesa yang diperlukan bagi pelajar. 

ii. Penentuan ciri-ciri rekabentuk susun atur kedudukan bangunan sesebuah 

institusi yang perlu menitik beratkan keluasan sediada dengan jumlah penghuni 

yang akan menggunakannya. 

iii. Penentuan ciri-ciri bilik yang disediakan serta saiz setiap satu dan perkaitan 

antaranya yang akan memberikan kesan mendalam terhadap proses 

pembelajaran. 

iv. Penentuan kemudahan-kemudahan fizikal yang disediakan yang akan memberi 

kesan dalam kelancaran proses pembelajaran. 

1.6 Definisi Istilah 

Berdasarkan kepada Othman Muhammad (1990) dalam Mohd Hafiz (2001), 

definisi istilah adalah berhubung dengan istilah-istilah yang spesifik yang berkaitan 

dengan kajian yang hendak dijalankan. Ini adalah untuk mengelakkan timbulnya 

kekeliruan dan penerimaan maksud yang berbeza dari yang dikehendaki di dalam 

sesuatu kajian. 

Di dalam kajian ini, beberapa istilah yang akan digunakan ialah: 

i. Tinjauan 

Tinjauan di definisikan sebagai satu kajian bagi melihat sesuatu keadaan yang 

telah, sedang dan akan berlaku. 

ii. Pengaruh 

Pengaruh merupakan akibat daripada satu tindakan kuasa yang bermaksud usaha 

atau keyakinan secara moral dan autoriti yang akan mendatangkan kesan. 

iii. Rekabentuk 

Rekabentuk ialah merujuk kepada struktur pelan bangunan, susun atur, saiz, 

kedudukan dan bentuk-bentuk bangunan, perancangan dalaman dan luaran serta 

persekitaran. 

iv. Bangunan 

Bangunan merujuk kepada binaan daripada apa-apa material yang digunakan 

sebagai tempat untuk tinggal dan belajar serta penyimpanan barang dan perabot. 

Bangunan di dalam kajian kes ini merujuk kepada struktur binaan yang 

digunakan sebagai tempat belajar dan kemudahan- kemudahan binaan lain yang 

bertujuan memudahkan proses pembelajaran dilakukan. 

v. Proses 

Proses merujuk kepada perjalanan dan perlaksanaan sesuatu perkara. 

vi. Pembelajaran 

Pembelajaran merujuk kepada perjalanan kelas yang melibatkan pcngaliran ilmti 

atau pengetahuan baru dari pemberi kepada penerima. 

vii. Politeknik Kota Melaka 

Politeknik Kota Melaka merujuk kepada sebuah institusi pengajian tinggi 

tempatan di bawah Kementerian Pendidikan Malaysia. Ianya terletak di tengah-tengah 

bandar Melaka dan menawarkan pengajian di dalam empat kursus peringkat sijil iaitu di 

Jabatan Kejuruteraan Awam, Jabatan Kejuruteraan Mekanikal, Jabatan Kejuruteraan 

Elektrik dan Jabatan Perdagangan. 

BAB II 

SO ROTA N KAJIAN 

2.0 Pendahuluan 

Pertambahan jumlah penduduk Malaysia yang mencapai 23 juta pada hari ini, di 

mana hampir separah daripadanya merupakan golongan muda dan kanak-kanak yang 

memerlukan perhatian dan pendidikan yang baik dan sepenuhnya. Pertambahan 

penduduk yang semakin berkembang ini menuntut pihak kerajaan menyediakan lebih 

banyak pusat-pusat pendidikan merangkumi pelbagai tahap usia penggunanya. 

Usaha pembangunan pendidikan terancang adalah usaha yang merupakan 

pembangunan secara bersepadu, berkesinambungan dan menyeluruh. Fokus pendidikan 

adalah untuk pembangunan insan, pengembangan ilmu dan pembangunan organisasi 

(Shahril, 1999). 

Pada era teknologi maklumat kini, pembudayaan sistem kualiti seperti Kumpulan 

Meningkatkan Mutu Keija (KMK), Sekolah Berkualiti, The Good High School, School 

Improvement Movement, Effective School Movement, Sistem Jaminan Kualiti dan 

Pengurusan Kualiti Secara Menyeluruh mewujudkan satu lonjakan baru dalam budaya 

masyarakat bangsa kita kini (Davies, 1999). 

Di dalam keghairahan mengejar kualiti dalam akademik, kita tidak seharusnya 

Iupa bahawa kualiti persekitaran juga sebenarnya memberi sumbangan kepada kemajuan 

pendidikan. Russel (1938) dalam Ahmad Fikri (2001) juga berpendapat bahawa 

pembelajaran vokasional tidak boleh dipisahkan daripada pembelajaran akademik. 

Malah jika dikaji, pembelajaran vokasional memerlukan lebih ruang persekitaran yang 

baik dan teratur. Ini adalah kerana pembelajaran secara teknik dan vokasional lebih 

menekankan kemahiran psikomotor yang akan melibatkan latihan praktikal secara terus 

dengan menggunakan peralatan sebenar. 

2.1 Kajian Rekabentuk 

Rekabentuk yang sesuai untuk sesebuah sekolah perlulah dirancang dengan teliti 

agar menyenangkan pelbagai pihak. Banyak masalah akan timbul jika bangunan yang 

dibina atau dibaik pulih dan dibuat pertambahan tidak bersesuaian dengan keperluan 

pengguna dan alam. Menurut Neale (1981) dalam Hussein (1993) yang memberikan 

definisi: 'perubahan terancang memerlukan usaha yang dijalankan secara berterusan 

dan dengan sengaja yang bertujuan untuk mengubah keadaan yang kurang memuaskan 

padamasa kini'. 

Proses merekabentuk bangunan perlu dilihat atau dinilai dari pelbagai aspek dan 

faktor seperti susunan, saiz, pencahayaan, pengudaraan, keselamatan dan sebagainya 

diberi keutamaan. Setiap rekabentuk institusi pendidikan sama ada sekolah dan 

sebagainya perlu sesuai dengan peralatan yang akan digunakan. Sebagai contoh, di 

sekolah aliran sains, rekabentuk ruang bilik dan makmal perlu sesuai dengan peralatan 

dalaman yang akan digunakan seperti meja ujikaji, almari simpanan bahan kimia, stor 

simpanan dan sistem pengudaraan. Manakala bagi sekolah teknik dan vokasional pula, 

susun atur bangunan dan ruangnya perlu memiliki ciri-ciri untuk meletakkan mesin, stor 

yang lebih besar, meja lukisan dan memerlukan kawasan yang lebih luas dan 

memudahkan pergerakkan. 

